Шикәр авыруы татлымы?
            Табиблар шикәр авыруының ике төрен аерып күрсәтә. 1 төр – инсулинга бәйле. Еш кына ул яшь вакытта барлыкка килә. Диабетның әлеге төрендә даими рәвештә инсулин инъекцияләре кирәк. Авыру кискен төштә башлана – кинәт ябыктыра, аппетит югала, бәвел еш бүленеп чыга башлый, эчәсе килә, авыз кибә. Клиник билгеләрнең ачык күренеп торуы тиз арада диагноз куярга мөмкинлек бирә. 2 төр диабет, кагыйдә буларак, 45 яшьтән соң барлыкка килә. Башта симптомнарсыз була, бу исә диагноз куюны кыенлаштыра. Диагноз еш кына бик соң – челтәр катлавы, бөерләр, түбән очлыклар зарарлангач кына билгеләнә.

            Шикәрне ни белән алмаштырып була соң?

             Ксилит. Ул үсемлек чималын эшкәртеп ясала. Ксилитның тәүлеклек дозасы 30-35 граммнан артмаска тиеш. Югыйсә, ашказанының бозылуы бар. Ксилит шикәр шикелле  үк тәмле, әмма ул симертми һәм канда шикәрне арттырмый.
             Сорбит. Тәмлелек ягыннан ксилиттан кайтышрак. Көнлек норма 35 граммнан артырга тиеш түгел. Ксилитның һәм сорбитның үт сыекчасын куу һәм эчне йомшарту сәләте була. Сорбит суүсемнәрдә һәм миләштә күп була. Сорбит аскорбин кислотасын ясаган вакытта барлыкка килә.
              Сластилин. Ике төймә сластилин тәмлелек ягыннан бер чәй кашыгы шикәр комыннан калышмый.
Исегездә тотыгыз!
          Шикәр авырулы кешеләрдә өзлегүләр килеп чыгарга мөмкин. Даими физик күнегүләр ясау, хәтта җәяү йөрү генә дә табаннарда кан әйләнеше бозылуны кисәтү өчен җитәргә мөмкин.

          Диабет булган очракта чистартылмаган яра яки тырналган урынның җитди проблемага әверелүе ихтимал. Хәтта табаннардагы кечкенә генә яралар да диабет белән авырмаучыларга караганда, озаграк төзәлә һәм күбрәк игьтибар таләп итә.                                                     

